
YER QONUNСHILIGI IJROSINI NAZORAT QILISH 
JARAYONIDA PROKURATURANING BOSHQA DAVLAT 

ORGANLARI BILAN OʻZARO MUNOSABATLARI
Abduxakimov Murodullo Togʻayevich, 

Oʻzbekiston Respublikasi Bosh 
prokuraturasi boshqarma boshligʻi, 

Oʻzbekiston Respublikasi Huquqni muhofaza qilish  
akademiyasi mustaqil izlanuvchisi,

yuridik fanlar boʻyicha falsafa doktori (PhD)
ORCID: 0000-0002-9544-4637

e-mail: murodill@inbox.ru

Annotatsiya. Ushbu maqolada prokuratura organlarining davlat hokimiyati va boshqaruvi idoralari, 
nazorat qiluvchi tashkilotlar, boshqa muassasalar va mahalliy oʻzini oʻzi boshqarish organlari bilan 
hamkorlikni yoʻlga qoʻyish masalalari yoritildi. Ular oʻrtasida maʼlumotlar va hujjatlar almashinuvi, xoʻjalik 
yurituvchi subyektlarning moliyaviy-xoʻjalik faoliyatiga aralashmaslik tamoyilini amalga oshirish masalalari 
tahlil qilindi. Shuningdek, prokuraturaning yer maydonlarini ajratish, ulardan foydalanish hamda muhofaza 
qilish ustidan davlat nazoratini amalga oshirishga vakolatli organlar bilan toʻgʻridan toʻgʻri hamkorligiga 
zarurat borligi koʻrsatib oʻtildi. Muallif prokuraturaning mahalliy davlat hokimiyati organlari va sektorlar 
bo‘yicha hududlarda maxsus vakolatli davlat organlari bilan oʻzaro hamkorligi muhimligini taʼkidlaydi. Yer 
haqidagi qonunchilik buzilishini erta aniqlash va buning oldini olishga qaratilgan faoliyatni muvofiqlashtirish 
boʻyicha Respublika kengashining ishi ilmiy va tanqidiy nuqtayi nazardan  tahlil qilindi. Bundan tashqari, 
tadqiq qilinayotgan masala boʻyicha statistik maʼlumotlar, xorijiy mamlakatlar prokuratura organlarining 
boshqa idoralar bilan hamkorligidagi ijobiy tajribadan misollar, olimlar hamda tadqiqotchilarning  
ilmiy qarashlari hamda soha mutaxassislarining fikrlari bayon etildi. Xulosa sifatida qonunchilikni 
takomillashtirishga oid takliflar hamda muallifning ushbu mavzuga oid xulosalari taqdim etildi.

Kalit soʻzlar: prokuratura, davlat hokimiyati, davlat boshqaruvi, nazorat qiluvchi idoralar, 
hamkorlik munosabati, yer, qishloq xoʻjaligi yerlari, sugʻoriladigan yer, xorijiy mamlakatlar, maʼlumot 
almashish, yerlardan noqonuniy va oʻzboshimchalik bilan foydalanish, javobgarlik. 

ВЗАИМОДЕЙСТВИЕ ОРГАНОВ ПРОКУРАТУРЫ С ДРУГИМИ ГОСУДАРСТВЕННЫМИ 
ОРГАНАМИ В ПРОЦЕССЕ НАДЗОРА ЗА ИСПОЛНЕНИЕМ ЗЕМЕЛЬНОГО 

ЗАКОНОДАТЕЛЬСТВА

Абдухакимов Муродулло Тогаевич,

Аннотация. В настоящей статье рассматриваются вопросы налаживания 
взаимодействия органов прокуратуры с органами государственной власти и управления, 
контролирующими органами, иными ведомствами, органами местного самоуправления. 
Анализируются вопросы обмена между ними информацией и документами, реализации 
принципа невмешательства в финансово-хозяйственную деятельность хозяйствующих 
субъектов, а также указывается на необходимость прямого сотрудничества между 
прокуратурой и органами, уполномоченными осуществлять государственный контроль за 
выделением, использованием и охраной земельных участков. Автором особо отмечается 
значение взаимодействия прокуратуры с органами государственной власти на местах 
и специально уполномоченными государственными органами в регионах по секторам. С 
научной и критической точки зрения проанализирована работа Республиканского совета 
по раннему выявлению нарушений законодательства о земле и координации деятельности, 
направленной на их предотвращение. Кроме того, были приведены статистические данные по 
исследуемому вопросу, примеры положительного опыта взаимодействия органов прокуратуры 
с другими ведомствами в зарубежных странах, научные взгляды учёных и исследователей, 
мнения экспертов в этой области. В заключении представлены предложения, связанные с 
совершенствованием законодательства, а также собственные выводы автора касательно 
данной темы.

Ключевые слова: прокуратура, государственная власть, государственное управление, 
надзорный орган, взаимодействие, земля, сельскохозяйственные земли, орошаемые земли, 
зарубежные страны, обмен информацией, незаконное и самовольное использование земли, 
ответственность.

INTERACTION OF PROSECUTOR’S OFFICES WITH OTHER STATE BODIES IN THE PROCESS 
OF SUPERVISING THE IMPLEMENTATION OF LAND LEGISLATION

Abduxakimov Murodullo Togaevich,
Head of the Department of the Prosecutor Generalʼs Office

Republic of Uzbekistan,
Independent researcher of Law Enforcement Academy,

Doctor of Philosophy in Legal Sciences (PhD)

Abstract. This article highlights the issues of establishing interaction between the prosecutor’s office 
and public authorities and management bodies, supervisory organizations, other institutions, and local 
self-government bodies. The exchange of information and documents, implementation of the principle of 
non-interference in the financial and economic activities of economic entities were analyzed. It was also 
noted that there is a need for direct interaction between the prosecutor’s office and the bodies authorized 
to exercise state control over the allocation, use, and protection of land. The author emphasizes the 
importance of mutual cooperation of the prosecutor’s office with local public authorities and specially 
authorized state bodies in the regions by sectors. From a scientific and critical point of view, the work of 
the Republican Council on early detection of violations of land legislation and coordination of measures 
aimed at their prevention was analyzed. In addition, statistical data on the issue under study, examples 
of positive experience of cooperation of prosecutor’s offices of foreign countries with other agencies, 
scientific views of scientists and researchers, and opinions of experts in the field were presented. As 
a conclusion, proposals for improving the legislation and the author’s conclusions on this topic were 
presented.

Keywords: prosecutor’s office, public authority, public administration, supervisory bodies, 
cooperative relations, land, agricultural land, irrigated land, foreign countries, information exchange, 
illegal and unauthorized use of land, liability.

Kirish
Bugungi kunda ekin yerlari respublika 

umumiy yer maydonining (44,8 mln gektar) 
atigi 9,7 foizini (4,3 mln gektar) tashkil etib 
[1, 6-b.], shundan faqatgina 3,2 mln gektari 
sugʻoriladigan yerlar hisoblanadi. 

Aholi sonining oʻsishi, qishloq xoʻjaligi 
yerlarining boshqa toifalarga oʻtkazilishi 
va global iqlim oʻzgarishi oqibatida soʻnggi 
15 yilda aholi jon boshiga toʻgʻri keladigan 
sugʻoriladigan yer maydoni 23 sotixdan 16 
sotixga yoki 24 foizga kamaygan [1, 21-b.]. 

Ana shunday sharoitda yerdan foydala-
nish sohasidagi qonun hujjatlarining ijrosi-
ni taʼminlash hamda bu boradagi prokuror 
nazoratining samaradorligini oshirish pro-
kuratura organlarining davlat boshqaruvi, 
mahalliy davlat hokimiyati, fuqarolarning 
oʻzini oʻzi boshqarish organlari hamda fuqa-
rolik jamiyati institutlari oʻrtasidagi oʻzaro 
munosabatlarining toʻliq va samarali yoʻlga 
qoʻyilganligiga bevosita bogʻliqdir. 

Biroq soʻnggi yillarda prokuratura organ-
larining boshqa organlar bilan oʻzaro ham-
korligini yaxshilashga qaratilgan bir qator 
ishlar amalga oshirilganiga qaramay, pro-
kuratura organlarining nazorat organlari, 
xususan, yerdan foydalanishni nazorat qi-
lish va ularni muhofaza etishni taʼminlashga 
masʼul boʻlgan organlar bilan munosabatla-
rini yoʻlga qoʻyishda bir qator muammolar 
koʻzga tashlanmoqda. Bu esa oʻz navbatida, 
yer maydonlarini talon-toroj qilish holatla-
rini oʻz vaqtida fosh etilishini qiyinlashtir-
moqda. 

Bunday sharoitda, yer toʻgʻrisidagi qonun 
hujjatlarining buzilish holatlarini aniqlash va 
bartaraf etishning yangi samarali usullarini 
ishlab chiqish zaruriyati yuzaga kelib, ilmiy 
tadqiqotlar oʻtkazishni taqozo qilmoqda. 

Yuridik adabiyotlarda prokuratura or-
ganlarining vazifa va yoʻnalishlariga bagʻish-
langan koʻplab ilmiy tadqiqotlar, ilmiy-na-
zariy fikrlar yuritilgan boʻlsa-da, biroq pro-
kuratura organlarining yer munosabatlari 
ishtirokchilari boʻlgan davlat organlari bilan 

oʻzaro munosabatlari masalalari ilmiy jihat-
dan kompleks tadqiq qilinmagan. 

Mamlakatimizda prokuror nazorati so-
hasida yetakchi huquqshunos olimlardan 
B.X. Poʻlatov, F.X. Raximov, O.M. Madaliyev, 
T.A. Umarov,  I.B. Djurayev, A.A. Maxmudov 
va boshqalarning tadqiqot ishlarida ush-
bu mavzu prokurorlarning asosiy faoliyat 
yoʻnalishlaridan kelib chiqqan holda umumiy 
yoritilgan xolos. 

Bundan tashqari, MDHga aʼzo davlat-
larda yer toʻgʻrisidagi qonunlar ijrosi usti-
dan prokuror nazoratining ayrim jihatlari  
Y.G. Chervyakova, T.B. Ashitkova va O.V. Ka-
luginalar prokurorlarning yer toʻgʻrisidagi 
qonun hujjatlari ijrosi ustidan nazoratni 
amalga oshirish borasidagi faoliyati boʻyicha 
ilmiy tadqiqotlar olib borgan boʻlsa-da, biroq 
ular tomonidan Rossiya Federatsiyasi sub-
yektlari doirasidagi hamkorlikning baʼzi bir 
masalalari yoritilgan xolos. 

Shu sababli, biz quyida Oʻzbekiston Res-
publikasida prokuratura organlarining yer 
toʻgʻrisidagi qonunchilik hujjatlari ijrosi usti-
dan nazorat faoliyatini amalga oshirish jara-
yonida davlat organlari bilan munosabatlari-
dagi baʼzi bir jihatlarni ilmiy jihatdan tadqiq 
qildik. 

Zero, Oʻzbekiston Respublikasi Bosh pro-
kurori N. Yoʻldoshev taʼkidlaganidek, pro-
kuraturani tom maʼnodagi “Xalq prokura-
turasi”ga aylantirish boʻyicha koʻrilayotgan 
choralar samarasi oʻlaroq, uzoq yillar davo-
mida odamlarda jazolovchi organ sifatida 
tasavvur uygʻotib kelgan tizim endi ularning 
haq-huquqlari, oʻz navbatida, davlatning 
manfaatlarini himoya qiluvchi, jamiyat-
da qonun ustuvorligi va adolat tantanasini 
taʼminlashga hissa qoʻshuvchi tuzilmaga ay-
lanayotgan bir sharoitda, prokurorlar faoli-
yatini toʻgʻri tashkil qilish muhim hisoblana-
di [2, 1-b.]. 

Shuningdek, barcha hokimiyat organla-
rining umumiy maqsadlarga erishish uchun 
saʼy-harakatlarini birlashtirish, yaʼni “mam-
lakatda qonun ustuvorligini mustahkamlash, 

inson va fuqarolarning huquq va erkinlikla-
rini, jamiyat va davlatning manfaatlarini hi-
moya qilish” [3, 23-26-b.] davlat boshqaruvi-
ning asosiy prinsiplaridan biridir. 

Material va metodlar
Qonun ustuvorligini taʼminlashga qaratil-

gan vazifalarni amalga oshirishda prokuror-
lar faoliyati samaradorligining oshishi, hech 
shubhasiz, prokuratura organlarining davlat 
hokimiyati va boshqaruvi organlari va ma-
halliy davlat hokimiyati organlari bilan oʻzaro 
hamkorligining qanchalik yoʻlga qoʻyilganligi 
va uning takomillashtirilishi bilan bevosita 
bogʻliqdir. 

Oʻzbekiston Respublikasi Yer kodeksiga 
koʻra:

– Vazirlar Mahkamasining yer munosa-
batlarini tartibga solish sohasidagi vakolatla-
ri (Yer kodeksining 4-moddasi);

– viloyatlar, Toshkent shahar davlat hoki-
miyati organlarining yer munosabatlarini tar-
tibga solish sohasidagi vakolatlari (5-modda);

– tumanlar davlat hokimiyati organlari-
ning yer munosabatlarini tartibga solish so-
hasidagi vakolatlari (6-modda) batafsil sanab 
oʻtilgan. 

Yer kodeksining 831-moddasida esa yer 
uchastkalarini ajratish, ulardan foydalanish 
hamda ularni muhofaza qilish ustidan davlat 
nazorati mahalliy davlat hokimiyati organ-
lari hamda maxsus vakolatli davlat organlari 
tomonidan amalga oshirilishi belgilangan. Bi-
roq Yer kodeksida qaysi organlar maxsus va-
kolatli davlat organlari hisoblanishi, ularning 
vakolatlari bilan bogʻliq normalar koʻrsatib 
oʻtilmagan. 

Bugungi kunda oʻz kuchini yoʻqotgan, 
Oʻzbekiston Respublikasi Prezidentining 
2004-yil 15-oktabrdagi “Oʻzbekiston Respub-
likasi Yer resurslari, geodeziya, kartografiya 
va davlat kadastri davlat qoʻmitasini tashkil 
qilish toʻgʻrisida”gi PF–3502-sonli Farmoni-
ga asosan, Oʻzbekiston Respublikasi Yer re-
surslari davlat qoʻmitasi hamda Oʻzbekiston 
Respublikasi Vazirlar Mahkamasi huzurida-
gi Geodeziya, kartografiya va davlat kadastri 

Bosh boshqarmasi negizida tashkil etilgan 
Oʻzbekiston Respublikasi Yer resurslari, geo-
deziya, kartografiya va davlat kadastri dav-
lat qoʻmitasi – yerdan oqilona foydalanish va 
muhofaza qilish boʻyicha yagona davlat siyo-
satini amalga oshirish, yerdan oqilona foy-
dalanish va muhofaza qilish ustidan davlat 
nazoratini amalga oshirish, joylarda davlat 
boshqaruvi organlari va davlat hokimiyati 
organlarining davlat kadastrlarini yuritish 
sohasidagi faoliyatini muvofiqlashtirish va 
davlat kadastrlari yagona tizimini yuritishga 
masʼul boʻlgan vakolatli organ hisoblangan. 

Biroq Oʻzbekiston Respublikasi Prezi-
dentining 2021-yil 24-fevraldagi “Qishloq 
xoʻjaligiga moʻljallangan yerlardan foyda-
lanish va muhofaza qilish tizimini takomil-
lashtirishga doir qoʻshimcha chora-tadbirlar 
toʻgʻrisida”gi PQ–5006-sonli qaroriga aso-
san, yerlarni muhofoza qilishda va yerga oid 
munosabatlarni tartibga solishda yuqorida 
koʻrsatilgan Qoʻmitaning vakolatlari ikkiga 
ajratilib, Qishloq xoʻjaligi vazirligi va Kadastr 
agentligi yerlardan foydalanish va uni muho-
faza qilish boʻyicha davlat nazoratini amalga 
oshiruvchi vakolatli maxsus idoralar ekanligi 
belgilab berilgan. 

Bundan tashqari, Yer kodeksining 84-mod-
dasiga koʻra, fuqarolar, fuqarolarning oʻzini 
oʻzi boshqarish organlari, ommaviy axborot 
vositalari va nodavlat notijorat tashkilotlari 
yer uchastkalarini ajratish, ulardan oqilona 
va maqsadli foydalanish hamda ularni muho-
faza qilish ustidan jamoatchilik nazoratini oʻz 
vakolatlari doirasida amalga oshirishga haqli 
ekanligi belgilab qoʻyilgan. 

Shuningdek, qonunchilikka koʻra, tabiatni 
muhofaza qilish jamiyatlari, ilmiy jamiyatlar 
va boshqa jamoat birlashmalari, shuning-
dek, fuqarolar yerlardan foydalanish ham-
da ularni muhofaza qilish ustidan nazoratni 
amalga oshirishda davlat organlariga va fu-
qarolarning oʻzini oʻzi boshqarish organlariga 
koʻmaklashadilar.

Prokuratura organlari yer munosabatla-
rini tartibga soluvchi hamda yerlarni muho-

faza qilish ustidan davlat nazoratini amal-
ga oshiruvchi organlar sirasiga kirmasa-da, 
Oʻzbekiston Respublikasi Prezidentining 
2022-yil 21-fevraldagi “Yer uchastkalaridan 
foydalanishda davlat nazorati samaradorligi-
ni oshirish chora-tadbirlari toʻgʻrisida”gi PQ–
138-son qaroriga asosan, prokuratura organ-
lariga bir qator vazifalar yuklanib, Bosh pro-
kuratura tarkibida Yer resurslari talon-toroj 
qilinishining oldini olish boshqarmasi ham-
da Qoraqalpogʻiston Respublikasi, Toshkent 
shahri va viloyatlarda uning boʻlimlari tashkil 
etilgan. 

Prokuratura organlari oʻziga yuklangan 
vazifalarni amalga oshirish jarayonida yuqo-
rida koʻrsatilgan davlat organlari bilan oʻzaro 
munosabatga kirishsa-da, hech qanday ho-
latda prokurorlarning faoliyatini davlat ho-
kimiyati organlarining yerdan foydalanish va 
uni muhofaza qilish sohasidagi faoliyati bilan 
almashtirishga ruxsat berilmaydi. Prokuror-
lar ushbu sohada fuqarolarning huquqlari 
va qonuniy manfaatlarining buzilishiga sa-
bab boʻluvchi huquqbuzarliklar toʻgʻrisidagi 
maʼlumotlar kelib tushgan taqdirda prokuror 
olingan maʼlumotlarni vakolatli nazorat orga-
niga yuborishi shart hisoblanadi. 

Yuqoridagilarga koʻra, mazkur tadqiqot 
jarayonida asosiy eʼtibor yer toʻgʻrisidagi qo-
nun hujjatlari ijrosi ustidan prokuror nazo-
ratini tashkil etishni huquqiy tartibga solish 
boʻyicha prokuraturaning davlat organlari 
bilan oʻzaro hamkorligini tashkil qilishga oid 
nazariy qoidalar va amaliy tavsiyalarni ishlab 
chiqishga qaratildi. 

Tadqiqot davomida tizimli-tuzilmaviy, qi-
yosiy-huquqiy tahlil, mantiqiy, aniq sotsiolo-
gik, ilmiy manbalarni kompleks tadqiq etish, 
empirik material va statistik maʼlumotlar 
tahlili, qonun hujjatlarini ilmiy sharhlash va 
huquqni qoʻllash amaliyotini oʻrganish kabi 
usullardan foydalanildi.  

Tadqiqot natijalari
Qonunlar ijrosini nazorat qilish boʻyicha 

ishlarni tashkil etish – eng avvalo axborot 
toʻplash va tahlil qilish, ishlarni rejalashtirish 

va nazorat qilishni tashkil qiladi. Biroq yuqo-
ridagi ishlarni toʻliq va samarali amalga oshi-
rishda prokurorlarning davlat idoralari va 
boshqa tashkilotlar bilan oʻzaro hamkorligi 
muhim oʻrin tutadi.

Shu oʻrinda ayrim huquqshunos olimlar-
ning prokuraturaning boshqa davlat organla-
ri bilan oʻzaro munosabatlariga bagʻishlangan 
qarashlariga toʻxtalib oʻtish joizdir.

Xususan, huquqshunos olim B.X. Poʻla-
tovning fikriga koʻra, “qonunlar ijrosi ustidan 
nazoratning tashkil etilishi prokuror nazo-
rati faoliyatining oʻziga xos uslublaridan biri 
boʻlib, ushbu faoliyatning muvaffaqiyati uning 
markazda va joylarda qay darajada tashkil qi-
linganligi bilan belgilanadi” [4, 169-b.]. 

Rossiyalik olim A. Vayngardning qarash-
lariga koʻra, “prokuror nazoratining amalga 
oshirilishi vakillik va ijro hokimiyati organla-
ri faoliyatida huquq-tartibotning mustahkam-
lanishi bilan bevosita bogʻliqdir” [5, 3-4-b.]. 
Haqiqatdan ham, qonunlar ijrosi ustidan pro-
kuror nazoratining amalga oshirilishi qonun-
larning ijro etilishiga va unga masʼul boʻlgan 
mansabdor shaxslarning oʻz vazifalarini toʻliq 
va lozim darajada bajarishga undaydi. 

Y. Vinokurov oʻz ilmiy asarlarida prokura-
tura nazorat organlari, ularning mansabdor 
shaxslari tomonidan qonunlarning bajari-
lishini, shuningdek, ular tomonidan chiqa-
rilgan huquqiy hujjatlarning qonuniyligiga 
rioya etilishini nazorat qilibgina qolmasdan, 
balki ular bilan turli shakllarda oʻzaro ham-
korlik qilishini ham  alohida koʻrsatib oʻtadi 
[6, 24-b.]. Y.Y. Vinokurov esa prokurorlar-
ning huquqni muhofaza qilish va nazorat 
organlari, davlat hokimiyati va boshqaru-
vi organlari, deputatlar bilan har taraflama 
aloqalari qonunlar ijrosi ustidan prokuror 
nazorat boʻyicha maʼlumotlar bazasini shakl-
lantirishga xizmat qilishini bayon qilgan  
[7, 83-b.]. 

Yer toʻgʻrisidagi qonun hujjatlari ijrosi 
ustidan prokuror nazorati boʻyicha birinchi-
lardan boʻlib tadqiqot olib borgan Y.G. Cher-
vyakova ham Yer toʻgʻrisidagi qonun hujjatla-

rini tekshirish metodologiyasini tavsiflashda 
ushbu sohada qoʻshma faoliyatni muvofiq-
lashtirish boʻyicha boshqa huquqni muho-
faza qiluvchi va nazorat  organlari bilan tek-
shirishlarga tayyorgarlik koʻrish va oʻtkazish 
jarayonida oʻzaro hamkorlikni tashkil etish 
muhim ekanligiga alohida eʼtibor qaratgan  
[8, 115-b.].

Huquqshunos Sh.J. Raximov oʻz ilmiy ish-
larida prokuratura organlari oʻzlarining ij-
timoiy maqsadi, huquqiy maqomi va davlat 
hokimiyati tizimidagi oʻrniga koʻra nafaqat 
muvofiqlashtirishni, balki ushbu oʻzaro ham-
korlikni tashkil etishni ham amalga oshirish-
lari hamda qoida tariqasida, bu sohada yetak-
chi mavqega ham ega hisoblanishini taʼkidlab 
oʻtgan [9, 96-b.].

Yuqoridagilardan hamda yuridik adabi-
yotlarda ilgari surilgan prokuror nazoratini 
rivojlantirish tendensiyalaridan (O.M. Ma-
daliyev [10, 631-b.], B.X. Poʻlatov, Y.Y. Vino-
kurova [11, 433-436-b.], O.S. Kapinus [12, 
169-b.]) kelib chiqqan holda qonun ustuvor-
ligini taʼminlash borasidagi oʻzaro hamkor-
likni nafaqat prokuratura faoliyatini tashkil 
etishning elementlaridan biri sifatida, balki 
prokuratura organlarining tashqi funksional 
faoliyatining mustaqil yoʻnalishi sifatida ham 
koʻrib chiqish mumkin, degan xulosani ilgari 
surish mumkin.

Oʻzbekiston Respublikasi Bosh prokurori-
ning 2017-yil 7-noyabrdagi “Qishloq xoʻjaligi 
sohasida qonunchilik ijrosi ustidan nazorat 
samaradorligini yanada oshirish toʻgʻrisida”gi 
160-sonli buyrugʻida asosiy eʼtibor qonu-
niylikni mustahkamlash, qonun ustuvor-
ligini taʼminlash, inson huquq va erkinlik-
larini, davlat va jamiyatning qonun bilan 
qoʻriqlanadigan manfaatlarini himoya qilish, 
hududlarni ijtimoiy-iqtisodiy rivojlantirish 
dasturlarining qishloq xoʻjaligi sohasini is-
loh qilish bilan bogʻliq qismining ogʻishmay 
ijro etilishini taʼminlash, islohotlarning amal-
ga oshirilishiga toʻsiq boʻlayotgan omillar va 
tizimli kamchiliklarni aniqlash va bartaraf 
etishga qaratilgan [13, 63–78-b.].

Shunday ekan, prokuratura organlarining 
yerdan foydalanishni nazorat qilish va ularni 
muhofaza etishni taʼminlashga masʼul boʻlgan 
va bu sohada davlat nazoratini amalga oshi-
radigan mahalliy davlat hokimiyati organ-
lari, shuningdek,  yerdan foydalanish va uni 
muhofaza qilishga maxsus vakolatli boʻlgan 
davlat boshqaruvi organlari hamda boshqa 
davlat organlariga uslubiy va amaliy yordam 
koʻrsatishi, ushbu organlar bilan oʻzaro amaliy 
hamkorlikni taʼminlash borasida tizimli chora-
tadbirlarni amalga oshirishi talab etiladi.

Prokuratura organlari bilan davlat yer na-
zoratini amalga oshirishga vakolatli organlar 
oʻrtasidagi bevosita hamkorlik bir qancha 
shakllarda amalga oshirilishi mumkin. Bunda 
prokuratura va yer sohasidagi davlat nazorati 
organlari oʻzaro hamkorlikda quyidagi vazifa-
larni amalga oshiradi: 

1) Oʻzbekiston Respublikasining yer 
toʻgʻrisidagi qonunchiligini takomillashtirish 
boʻyicha takliflarni tayyorlash;

2) amalga oshirilgan ijobiy ish tajribala-
rini birgalikda oʻrganish, umumlashtirish va 
tarqatish;

3) bir-biriga uslubiy, huquqiy va amaliy 
yordamlar koʻrsatish;

4) qoʻshma yigʻilishlar oʻtkazilish (ma-
salan, yer toʻgʻrisidagi qonun hujjatlarining 
buzilish holatlarini barvaqt aniqlash va ular-
ning oldini olishga qaratilgan faoliyatni mu-
vofiqlashtirish boʻyicha Respublika kengashi-
ning yigʻilishlariga tayyorgarlik koʻrish va uni 
oʻtkazish), ishchi guruhlar shakllantirish va 
ularda birgalikda ishtirok etishni taʼminlash;

5) xodimlarning malakasini oshirish, hu-
quqiy normalarning bir xilda qoʻllanishini 
taʼminlash maqsadida ilmiy-amaliy anjuman-
lar, davra suhbatlari va seminarlarda ishtirok 
etish;

6) aniqlangan qonun buzilishi holatlari 
boʻyicha profilaktik tadbirlarda birgalikda 
ishtirok etish (ommaviy axborot vositalarini 
jalb qilgan holda aholining huquqiy madani-
yatini yuksaltirish, huquqiy bilimlarni targʻib 
qilish);

7) oʻzaro hamkorlik qiluvchi tomonlar 
asosida ishlab chiqilgan qoʻshma uslubiy huj-
jatlar, tavsiyalar, uslubiy qoʻllanmalar alma-
shinuvini tayyorlash va nashr etish;

8) prokuror nazorati hujjatlari muhoka-
masida (taqdimnomalar koʻrib chiqilishida, 
protest va sudga berilgan daʼvo arizalari mu-
hokamalari)  birgalikda qatnashish;

9) prokuratura tomonidan tekshirishlar 
oʻtkazish, maxsus bilimlarni talab qiladigan 
masalalarni hal qilish uchun mutaxassislarni 
jalb qilish;

10) yer toʻgʻrisidagi qonun hujjatlari ijrosi 
yuzasidan rejali tekshirishlar boʻyicha yillik 
rejalarni ishlab chiqishda ishtirok etish;

11) qoʻshma tekshiruvlar oʻtkazish, shu 
jumladan, ishchi guruh tarkibida hamda yer 
toʻgʻrisidagi qonun hujjatlarini amalga oshi-
rish jarayonida tekshiruvlar oʻtkazish; 

12) qonuniylik holati, oʻzaro axborot al-
mashishda olib borilayotgan tekshirishlar va 
yer toʻgʻrisidagi qonunchilik buzilishlarini 
aniqlash boʻyicha koʻrilayotgan chora-tadbir-
lar hamda oʻz vakolatlarini amalga oshirishda 
statistik maʼlumotlarni oʻzaro taqdim etishi 
sohasida oʻzaro hamkorlikni amalga oshirishi 
mumkin. 

Mamlakatimiz qonunchiligida yer sohasi-
da davlat nazoratini amalga oshirish tizimi va 
uni amalga oshiruvchi organlar doirasi aniq 
shakllantirilgan. 

Xususan, Yer kodeksining 12-bobi yer 
uchastkalarini ajratish, ulardan foydala-
nish hamda ularni muhofaza qilish ustidan 
nazorat masalalari yoritilgan. Kodeksning 
831-moddasiga koʻra, yer uchastkalarini ajra-
tish, ulardan foydalanish hamda ularni mu-
hofaza qilish ustidan davlat nazorati mahalliy 
davlat hokimiyati organlari hamda maxsus 
vakolatli davlat organlari tomonidan amalga 
oshirilishi belgilangan.

Shu oʻrinda mahalliy davlat hokimiyati 
organlari – davlat hokimiyatining vakillik or-
gani boʻlgan viloyatlar, tumanlar va shaharlar 
xalq deputatlari kengashlari hamda viloyat-
lar, tumanlar va shaharlardagi ijroiya hokimi-

yati ekanligini yana bir bora esga olmoqchi-
miz. 

Bugungi kunda, Oʻzbekiston Respublikasi 
Prezidentining 2017-yil 8-avgustdagi “Hu-
dudlarning jadal ijtimoiy-iqtisodiy rivojlani-
shini taʼminlashga doir ustuvor chora-tad-
birlar toʻgʻrisida”gi PQ–3182-sonli qaroriga 
koʻra, Qoraqalpogʻiston Respublikasi, vilo-
yatlar, tumanlar, shaharlar hududlari tegish-
licha Qoraqalpogʻiston Respublikasi Joʻqorgʻi 
Kengesi raisi, viloyatlar va Toshkent shahri, 
tumanlar (shaharlar) hokimlari, prokuratu-
ra, ichki ishlar va davlat soliq xizmati hudu-
diy organlari rahbarlari boshchilik qiladigan 
kompleks ijtimoiy-iqtisodiy rivojlantirish 
boʻyicha sektorlarga boʻlingan. 

Sektorlarning asosiy vazifalaridan biri – 
dehqon xoʻjaliklari, tomorqa uchun ajratilgan 
yerlardan maqsadli foydalanish, meva-sabza-
votchilik, chorvachilik, parrandachilik, baliq-
chilik, asalarichilik va boshqa faoliyat turla-
rini rivojlantirish, qishloq xoʻjaligi ishlab chi-
qarishini tashkil etishda fermer xoʻjaliklariga 
koʻmaklashish boʻyicha choralar koʻrishdan 
iboratdir. 

Yuqoridagi vazifalardan kelib chiqqan 
holda prokuror yerlardan maqsadli va oqilo-
na foydalanilishini taʼminlash boʻyicha davlat 
hokimiyati organlari bilan birgalikda, oʻz hu-
dudlarda tenglik asosida javob beradi. 

Biroq bizning fikrimizcha, ushbu holat 
notoʻgʻri boʻlib, prokurorning Oʻzbekiston Res-
publikasi Konstitutsiyasida belgilab berilgan 
Oʻzbekiston Respublikasi hududida qonunlar-
ning aniq va bir xilda bajarilishi ustidan na-
zoratni Bosh prokuror va unga boʻysunuvchi 
prokurorlar tomonidan amalga oshirilishi lo-
zimligi haqidagi qoidalarga ziddir. 

Umuman olganda, prokuratura organla-
riga qonunchilik ijrosi ustidan nazorat vazi-
fasi yuklangan Rossiya, Ukraina, Belorussiya, 
Qozogʻiston, Qirgʻiziston, Tojikiston va bosh-
qa MDH davlatlari qonunchiligida bunday 
yondashuvlar mavjud emas.  

Yer qonunchiligiga koʻra, yerlardan foyda-
lanish va uni muhofaza qilish ustidan davlat 

nazoratini amalga oshiradigan maxsus va-
kolatli idoralar haqida doirasi aniq belgilab 
berilmagan. Biroq Oʻzbekiston Respublikasi 
Prezidentining farmonlari, qarorlari va Va-
zirlar Mahkamasining qarorlarida, yerlardan 
foydalanish va uni muhofaza qilish ustidan 
davlat nazoratini amalga oshirish vazifalari 
yuklangan idoralar sanab oʻtilgan. 

Ushbu qonunosti hujjatlari talablaridan 
kelib chiqqan holda, bunday vazifalarni amal-
ga oshiruvchi asosiy organlar doirasiga Dav-
lat soliq qoʻmitasi huzuridagi Kadastr agent-
ligi va Qishloq xoʻjaligi vazirligini kiritish 
mumkin.

Yerlardan  maqsadli  foydalanish  va  
davlat  kadastrlarini yuritish  sohasida qo-
nuniylikni taʼminlash boʻyicha oʻzaro ham-
korligini huquqiy tartibga solish gʻoyat mu-
himdir. 

Oʻzbekiston Respublikasi Prezidentining 
2020-yil 7-sentabrdagi “Yer hisobi va davlat 
kadastrlarini yuritish tizimini tubdan tako-
millashtirish chora-tadbirlari toʻgʻrisida”gi 
PF–6061-sonli Farmonining 3-bandida, Dav-
lat soliq qoʻmitasi huzuridagi Kadastr agent-
ligining asosiy vazifalari hamda faoliyat 
yoʻnalishlari belgilab qoʻyilgan. 

Davlat soliq qoʻmitasi huzuridagi Ka-
dastr agentligiga Farmonda yuklangan ham-
da yuqorida belgilangan vazifalarini amal-
ga oshirishda prokuratura organlari bilan 
hamkorlikni qanday tartibda va shakllarda 
amalga oshirishi, respublikada amalga oshi-
rilgan yer islohotlari, qonunchilikka kiritilgan 
oʻzgartirish va qoʻshimchalardan kelib chiqa-
digan vazifalarni amalga oshirishda hamkor-
likning oʻziga xos jihatlari qonun hujjatlarida 
aniq belgilab qoʻyilmagan. 

Bugungi kunda prokuratura organlari va 
kadastr idoralari oʻrtasida  hamkorlik quyida-
gi shakllarda amalga oshirilmoqda: 

– hamkorlikda nazorat  tadbirlari  oʻtkazil-
moqda;

– prokuratura tomonidan oʻtkaziladigan 
tekshirish va taftishlarga agentlik xodimlari 
mutaxassis sifatida jalb qilinmoqda;

– hamkorlikda targʻibot va profilaktik tad-
birlari tashkil etilmoqda;

– axborot almashinuvini tizimli ravishda 
yoʻlga qoʻyish va qonunchilik hujjatlarida bel-
gilangan boshqa shakllarda ham amalga oshi-
rilayotganligi, bugungi kunda amaliyotda oʻz 
aksini topmoqda. 

Agentlik va uning hududiy tashkilotla-
ri xodimlari tomonidan quyidagi holatlarda 
jinoyat alomatlarini aniqlash mezonlariga  
rioya qilinishi maqsadga muvofiqdir:

– ogʻir oqibatlarga sabab boʻlgan yerdan 
foydalanish shartlarini  buzish;

– maʼmuriy jazo qoʻllangandan soʻng 
sugʻoriladigan yerlarni oʻzboshimchalik bilan 
egallab olishga yoʻl qoʻymaslik boʻyicha, shu 
jumladan, yer uchastkasi oʻzboshimchalik bi-
lan egallab olinganligi fakti toʻgʻrisida vako-
latli organlarni xabardor etish boʻyicha yer 
egasi, yerdan foydalanuvchi yoki ijarachi to-
monidan choralar koʻrmaslik;

– maʼmuriy jazo qoʻllanganidan keyin yer 
uchastkalarini oʻzboshimchalik bilan egal-
lab olish, shu jumladan, ushbu yer uchastka-
lariga nisbatan qonuniy huquqlari mavjud 
boʻlmagan holda ulardan foydalanish;

– sugʻoriladigan yer uchastkalarida quri-
lish ishlarini amalga oshirilgan holda ularni 
oʻzboshimchalik bilan egallab olish yoki qish-
loq xoʻjaligi oborotidan chiqarish;

– sugʻoriladigan yer uchastkasini yoki 
uning bir qismiga boʻlgan huquqni sotish  
yoxud qonunga xilof ravishda boshqacha 
tarzda oʻzga shaxsga berish;

– koʻchmas mulk obyektlariga boʻlgan 
huquqlarni tasdiqlaydigan hujjatlarni, shu 
jumladan, yer uchastkalarini berish va olib 
qoʻyish bilan bogʻliq hujjatlarni   qalbakilash-
tirish yoki ulardan foydalanish;

– geodezik punktlarni yoʻq qilish yoki 
shikastlantirish ancha miqdorda zarar yet-
kazilishiga yoxud boshqacha ogʻir oqibat-
larga olib kelish va boshqa holatlar aniq-
langanda albatta bunday hujjatlarni koʻrib 
chiqish uchun prokuratura organlariga  
yuboriladi. 

Agentlik va uning hududiy tashkilotlari 
tomonidan prokuratura organlariga yubo-
riladigan huquqiy hujjatlar doirasi boʻyicha 
turli xil muammolar uchrab turadi. Aksari-
yat holatlarda prokuratura organlariga aniq-
langan qonun buzilishi holatlari boʻyicha 
rasmiylashtirilgan dalolatnoma yuborish 
bilan cheklaniladi xolos. Yoki ayrim kadastr 
idoralari tomonidan prokuratura organla-
riga yuborilayotgan xatda aniqlangan jid-
diy qonun buzilishi holatlari haqida bayon 
qilishsa-da, biroq ushbu holatlarni tasdiq-
lovchi hujjatlarni yubormasdan, kelgusida 
ushbu hujjatlarni prokuratura organlaridan 
kadastr idoralariga qaytishiga sabab boʻladi. 
Bu esa aniqlangan qonun buzilishi holatlari-
ga nisbatan oʻz vaqtida qatʼiy taʼsir choralar 
koʻrilmasligiga hamda qonun buzilishi holati 
boʻyicha kelgusida jiddiy oqibatlarga olib ke-
ladi. 

Masalan, sugʻoriladigan yer maydonlarida 
qurilishlar amalga oshirilayotganligi, uy-joy 
qurish uchun fundamentlar qurilayotganligi 
haqida maʼlumot berilgan boʻlsa-da, hujjatlar-
ning toʻliq yuborilmasligi, ushbu hujjatlarning 
qaytarilishiga sabab boʻladi. Bu esa hujjatlar 
toʻliq yuborilgunga qadar ushbu yerlarda uy-
joylar qurilishi va kelgusida uni bartaraf qi-
lishda jiddiy muammolar kelib chiqishiga sa-
bab boʻlishi mumkin. 

 Shu sababli, kadastr idoralari tomo-
nidan jinoyatlar sodir qilinganligi haqida 
maʼlumotlar aniqlangan taqdirda, quyidagi 
hujjatlarni prokuratura organlariga yuborish-
lari maqsadga muvofiq sanaladi:

1. Dalolatnoma, oraliq dalolatnoma, ba-
yonnoma yoki maʼlumotnoma. Ushbu huj-
jatlarda, nazorat obyektining toʻliq nomi, 
nazorat tadbiri bilan qamrab olingan davr 
uchun masʼul boʻlgan mansabdor shaxsning 
lavozimi, familiyasi, ismi va otasining ismi; 
qonun hujjatlarining buzilgan normalarini 
aniq koʻrsatgan holda monitoring qilish, tek-
shirish va oʻrganish paytida aniqlangan qoi
dabuzarlik va kamchiliklar faktlari; qonun 
buzilish holati sodir etilgan yer uchastkasi

ning fotosurati, internet tarmogʻi orqali olin-
gan kosmik surat va hududning qishloq xoʻ-
jaligi xaritasi.

2. Koʻrsatilgan mansabdor (masʼul) shaxs
larning lavozimga tayinlash haqidagi tegishli 
tarzda tasdiqlangan buyruqlarning (farmo
yish, qaror) nusxalari.

3. Qonun buzilishiga yoʻl qoʻygan shaxs
larning xizmat vazifalarini belgilovchi yoʻriq
noma, buyruq, mehnat shartnomasi yoki 
boshqa hujjatlarning tegishli tarzda tasdiq
langan nusxalari.

4. Korxona faoliyatini tartibga soluvchi 
normativ-huquqiy xarakterga ega boʻlgan 
hujjatlar (nizomi va boshqalar) nusxasi.

5. Qonun hujjatlari buzilganligini tas-
diqlovchi hujjatlarning (buyruq, qaror, bayon-
nomalari, reyestrdan koʻchirma, toʻlov varaqasi, 
aloqa xati va boshqalar) asli yoki tegishli tarzda 
tasdiqlangan nusxasi yoxud koʻchirmasi.

6. Qonun buzilishiga yoʻl qoʻygan man
sabdor shaxslarning yozma tushuntirishlari 
yoki eʼtirozlarining asl nusxalari, tushuntirish 
berishdan bosh tortgan hollarda bu haqda tu-
zilgan dalolatnoma.

7. Nazorat obyektining mansabdor shax-
si tomonidan keltirilgan vajlari (yozma eʼti-
rozlari), qonun buzilishlar fakti boʻyicha 
agentlik xodimi tomonidan tuzilgan xulosa.

8. Nazorat obyektining mansabdor shaxsi 
yigʻma dalolatnoma (dalolatnoma, oraliq da-
lolatnoma) yoki maʼlumotnomani imzolash-
dan yoxud qabul qilishdan bosh tortgan hol-
larda ularning nusxalari nazorat obyektiga  
yuborilganligini tasdiqlovchi hujjat va boshqa 
aniqlangan qonun buzilishi faktini tasdiqlash 
maqsadida boshqa hujjatlar ham ilova qili-
nishi mumkin.

Prokuratura organlari va kadastr idora-
lari oʻrtasidagi hamkorlik haqida soʻz yuri-
tilganda, axborot almashinuvi shakllari ha-
qida bevosita toʻxtalmasdan imkoni yoʻq. 
Oʻzbekiston Respublikasi Bosh prokurorining 
2017-yil 7-noyabrdagi “Qishloq xoʻjaligi so-
hasida qonunchilik ijrosi ustidan nazorat sa-
maradorligini yanada oshirish toʻgʻrisida”gi 

160-sonli buyrugʻi talablariga koʻra, proku-
ratura organlari tomonidan agentlik va uning 
hududiy boshqarma hamda boʻlimlari tomo-
nidan qabul qilingan huquqiy hujjatlari, jum-
ladan, mehnat huquqlari va asosiy faoliyat-
ga oid buyruqlar, farmoyishlar va qarorlar, 
shuningdek, huquqbuzarlar, shu jumladan, 
tadbirkorlik subyektlariga nisbatan huquqiy 
taʼsir choralarini qoʻllash haqidagi qarorlarni 
har chorakda, qonuniylik holati boʻyicha esa 
har olti oyda tekshirish oʻtkazishi kerakligi 
belgilab qoʻyilgan. 

Bugungi kunda Oʻzbekiston Respublikasi 
Bosh prokuraturasi va Davlat soliq qoʻmitasi 
huzuridagi Kadastr agentligi oʻrtasida, “Yer-
lardan  maqsadli  foydalanish  va  davlat  
kadastrlarini yuritish  sohasida qonuniy-
likni taʼminlash  boʻyicha  oʻzaro hamkorlik 
toʻgʻrisida”gi tartib qabul qilingan. 

Unda Oʻzbekiston Respublikasi Bosh pro-
kuraturasi hamda Oʻzbekiston Respublika-
si Davlat soliq qoʻmitasi huzuridagi Kadastr 
agentligi oʻrtasida yerlardan maqsadli foyda-
lanish, yer toifasidan qatʼi nazar, barcha tur-
dagi yer uchastkalarini oʻzboshimchalik bilan 
egallab olish, oborotdan chiqarish, talon-to-
roj qilish hamda davlat kadastrlarini yuritish 
sohasida qonuniylikni taʼminlash boʻyicha 
oʻzaro hamkorlik tartibi belgilangan. 

Bizga maʼlumki, kadastr idoralari xo-
dimlari jinoyatlar haqidagi ariza va xabar-
larni koʻrib chiqish vakolatiga ega emas. 
Oʻzbekiston Respublikasi Jinoyat-protsessual 
kodeksining 321-moddasi talablariga koʻra, 
jinoyat ishi qoʻzgʻatishga faqatgina surishti-
ruvchi, tergovchi va prokuror haqli hisobla-
nadi. Ushbu kodeksning 322-moddasiga koʻra 
esa korxonalar, muassasalar, tashkilotlar, 
jamoat birlashmalari va mansabdor shaxs-
lar bergan xabarlar asosida ham jinoyat ishi 
qoʻzgʻatilishi mumkin [15, 207-208-b.] 

Agentlik xodimlari yuqorida koʻrsatilgan 
talablarga koʻra jinoyat ishi qoʻzgʻatish va-
kolatiga ega emasligi sababli, ular tomoni-
dan oʻtkaziladigan nazorat tadbirlarida jino-
yat alomatlari aniqlangan holatlar boʻyicha, 

tegishli yigʻma hujjatlarni (maʼlumotnoma, 
dalolatnoma, oraliq dalolatnoma va h.k) ras-
miylashtirilgandan soʻng huquqiy baho be-
rish uchun prokuratura organlariga yuborishi 
maqsadga muvofiqdir. 

Yuqorida taʼkidlaganimizdek, Oʻzbekiston 
Respublikasi Prezidentining 2020-yil 7-sen-
tabrdagi “Yer hisobi va davlat kadastrlarini 
yuritish tizimini tubdan takomillashtirish 
chora-tadbirlari toʻgʻrisida”gi PF–6061-sonli 
Farmonining 1-bandida Oʻzbekiston Respub-
likasi Yer resurslari, geodeziya, kartografiya 
va davlat kadastri davlat qoʻmitasining qish-
loq xoʻjaligi yerlari va ekinlarini monitoring 
qilish, qishloq xoʻjaligi ekinlarini joylashti-
rish, qishloq xoʻjaligi yerlarini muhofaza qi-
lish boʻyicha davlat nazoratini amalga oshi-
rish, tuproq bonitirovkasini oʻtkazish, qishloq 
xoʻjaligi yerlarining meʼyoriy qiymatini aniq-
lash, tuproq unumdorligini oshirish, tuproq-
shunoslik, geobotanikaga oid tadqiqotlarni 
amalga oshirishga doir vazifalari, funksiyalari 
hamda vakolatlari Qishloq xoʻjaligi vazirligiga 
oʻtkazilganligi koʻrsatilgan. 

Mazkur Farmon talablaridan kelib chiq-
qan holda, Vazirlar Mahkamasining 2022-yil 
14-yanvardagi 22-sonli qaroriga koʻra, “Qish-
loq xoʻjaligiga moʻljallangan yerlar va ekin 
maydonlarida monitoring ishlarini amalga 
oshirish tartibi toʻgʻrisida”gi nizom qabul qi-
lindi. 

Ushbu qonun hujjatlari talablaridan ke-
lib chiqqan holda, shuni koʻrish mumkin-
ki, qishloq xoʻjaligiga moʻljallangan yer-
lar va ekin maydonlari monitoringining 
Oʻzbekiston Respublikasi Qishloq xoʻjaligi va-
zirligi, Qoraqalpogʻiston Respublikasi Qishloq 
xoʻjaligi vazirligi, viloyatlar qishloq xoʻjaligi 
boshqarmalari va tuman (Quvasoy sha-
har) qishloq xoʻjaligi boʻlimlari, shuningdek, 
“Oʻzdaverloyiha” instituti va uning hududiy 
boʻlinmalari tomonidan amalga oshiriladi. 

Bundan tashqari, yuqorida koʻrsatilgan 
qaror bilan “Qishloq xoʻjaligiga moʻljallangan 
yerlarni muhofaza qilish boʻyicha davlat na-
zoratini amalga oshirish tartibi toʻgʻrisida”gi 

hamda “Qishloq xoʻjaligiga moʻljallangan yer-
larda yer tuzish ishlarini amalga oshirish tar-
tibi toʻgʻrisida”gi nizomlar ham qabul qilin-
gan. 

Umuman olganda, Qishloq xoʻjaligi vazir-
ligi va uning hududiy organlari tomonidan 
yuqoridagi qonun hujjatlari bilan belgilangan 
vakolatlarini amalga oshirish jarayonida al-
batta prokuratura organlari bilan hamkorlik 
qilinadi. Mazkur hamkorlik hududiy Kadastr 
agentligi bilan amalga oshiriladi, bu ham-
korlikning shakli va tartibi esa yuqorida biz 
koʻrib oʻtgan holatlar bilan bir xilda desak, 
toʻgʻri boʻladi. 

Biroq hozirgi kunga qadar ushbu oʻzaro 
hamkorlik tartibi, shakli va amalga oshiri-
ladigan tadbirlar doirasi boʻyicha biror-bir 
huquqiy hujjat mavjud emas. Bunda ham 
Qishloq xoʻjaligi vazirligi va prokuratura or-
ganlarining huquqiy munosabatlari va oʻzaro 
hamkorligini belgilovchi biror-bir qoidalar 
amaldagi qonun hujjatlarida aniq koʻrsatib 
oʻtilmagan. 

Shu sababli, Oʻzbekiston Respublikasi 
Bosh prokuraturasi va Qishloq xoʻjaligi va-
zirligi oʻrtasida “Qishloq xoʻjaligi yerlaridan 
maqsadli foydalanish va  davlat kadastrlari-
ni yuritish sohasida qonuniylikni taʼminlash 
boʻyicha oʻzaro hamkorlik toʻgʻrisida”gi tartib 
qabul qilinishi maqsadga muvofiq hisoblana-
di. 

Oʻzbekiston Respublikasining 2018-yil 
16-apreldagi “Oʻrmon toʻgʻrisida”gi yangi tah-
rirdagi OʻRQ–475-sonli Qonunining 13-mod-
dasiga koʻra, Oʻrmon xoʻjaligi davlat qoʻmitasi 
oʻrmonlarni muhofaza qilish, himoya qilish, 
koʻpaytirish, takroriy koʻpaytirish, qayta tik-
lash, ularning mahsuldorligini oshirish va 
ulardan foydalanish sohasida, oʻrmon fondi 
yerlarida idoraviy nazoratni amalga oshirishi 
ham belgilab qoʻyilgan. 

Bosh prokuratura va Oʻrmon davlat 
qoʻmitasi tomonidan imzolangan 2021-yil 
14-yanvardagi “Oʻrmon fondini muhofaza qi-
lish, yerdan oqilona foydalanish, oʻsimlik va 
hayvonot dunyosini himoya qilish sohasida 

qonuniylikni taʼminlash boʻyicha hamkorlik 
toʻgʻrisida”gi tartibda prokuratura organlari 
va oʻrmon xoʻjaliklari oʻrtasidagi hamkorlik 
shakllari va amalga oshirilish tartibi haqida 
batafsil toʻxtalib oʻtilgan.  

Umuman olganda,  qonunchilikka koʻra, 
Suv xoʻjaligi vazirligi, Transport vazirligi, 
Energetika vazirligi, Sogʻliqni saqlash vazir-
ligi, Oliy ta’lim, fan va innovatsiyalar vazirli-
gi, Maktabgacha va maktab ta’limi vazirligi, 
Madaniyat vazirligi, Sport vazirligi, Turizm 
va madaniy meros vazirligi, Ichki ishlar va-
zirligi, Mudofaa vazirligi, Ekologiya, atrof-
muhitni muhofaza qilish va iqlim o‘zgarishi 
vazirligi, Davlat geologiya va mineral resurs-
lar qoʻmitasi, Ipakchilik va jun sanoatini ri-
vojlantirish qoʻmitasi, “Hududgaztaʼminot”, 
“Oʻztransgaz”, “Oʻzbekiston temir yoʻllari”, 
“Oʻzbekiston milliy elektr tarmoqlari” va “Hu-
dudiy elektr tarmoqlari” AJlar va ularning 
tizimidagi tashkilotlarga doimiy va vaqtin-
chalik foydalanish uchun berilgan yer uchast-
kalaridan samarali foydalanilishini oʻrganib 
borishlari borasida vazifalar yuklangan 
boʻlib, ushbu vazirlik va idoralar rahbarlari-
ga biriktirilgan yer uchastkalaridan maqsadli 
va oqilona foydalanilishi hamda ular talon-to-
roj qilinishining oldini olish boʻyicha shaxsiy 
masʼuliyat belgilangan. 

Yerdan foydalanish va uni muhofaza qilish 
sohasidagi qonun hujjatlari ijrosini nazorat 
qilishda fuqarolik jamiyati institutlarining 
roli alohida ahamiyat kasb etadi. 

Prokurorlar oʻz faoliyatlarida jamoatchilik 
bilan hamkorlikning oʻz maqsad va vazifala-
riga javob beradigan, prokuratura organla-
rida shakllangan, shuningdek, boshqa davlat 
organlari tomonidan ishlab chiqilgan eng sa-
marali shakllaridan foydalanishlari muhim 
hisoblanadi.

Yer kodeksining 84-moddasi talablari-
ga koʻra, fuqarolar, fuqarolarning oʻzini oʻzi 
boshqarish organlari, ommaviy axborot vo-
sitalari va nodavlat notijorat tashkilotlariga 
yer uchastkalarini ajratish, ulardan oqilona 
va maqsadli foydalanish hamda ularni mu-

hofaza qilish ustidan jamoatchilik nazoratini 
oʻz vakolatlari doirasida amalga oshirishga 
haqli. 

Oʻzbekiston Respublikasining “Fuqa-
rolarning oʻzini oʻzi boshqarish organlari 
toʻgʻrisida”gi Qonunining 11-moddasida fu-
qarolar yigʻinining vakolatlari koʻrsatilgan 
boʻlib, unga koʻra, fuqarolar yigʻini tegishli 
hududda ekin maydonlaridan samarali foyda-
lanilishi va yerlarni muhofaza qilish ustidan 
jamoatchilik nazoratini amalga oshirishi bel-
gilangan. 

Shuningdek, 2022-yil 21-fevraldagi “Yer 
uchastkalaridan foydalanishda davlat nazo-
rati samaradorligini oshirish chora-tadbir-
lari toʻgʻrisida”gi PQ–138-sonli qarorining 
3-qismi b-bandiga koʻra, fuqarolarning oʻzini 
oʻzi boshqarish organlari hamda mahallada 
tadbirkorlikni rivojlantirish, aholi bandligini 
taʼminlash va kambagʻallikni qisqartirish ma-
salalari boʻyicha tuman (shahar) hokimining 
yordamchilariga oʻz hududida qurilishi bosh-
langan har qanday bino yoki inshootlarning 
qonuniyligini aniqlash boʻyicha mahalliy ijro 
etuvchi hokimiyat organlariga, qurilish va ka-
dastr organlariga soʻrov yuborish huquqi be-
rilgan. 

Mazkur soʻrovlar 5 ish kunida majburiy 
tartibda koʻrib chiqilib, qurilishi boshlangan 
bino va inshootlarga ruxsat beruvchi hujjat-
lar mavjud yoki mavjud emasligi toʻgʻrisida 
maʼlumot taqdim etiladi. Fuqarolarning oʻzini 
oʻzi boshqarish organlari soʻrovlar asosida 
olingan maʼlumotlarni oʻz binosida barcha 
fuqarolar uchun koʻrinarli boʻlgan joyda joy-
lashtiradi hamda aniqlangan noqonuniy ho-
latlar boʻyicha maʼlumotlarni bir kunlik mud-
datda yer sohasida nazoratni amalga oshiruv-
chi organlarga taqdim etadi.

Prokuratura organlari tomonidan 
oʻzlariga biriktirilgan yerlardan foydalanili-
shi va uni muhofaza qilinishi ustidan nazorat-
ni amalga oshirishda, albatta, fuqarolarning 
oʻzini oʻzi boshqarish organlari bilan ham-
korlik qilinadi. Chunki, aksariyat holatlarda 
maʼlum bir hududda yerdan foydalanilishi, 

qurilishlar amalga oshirilishi va boshqa ho-
latlar haqida ushbu mahalla fuqarolar yigʻini 
xabardor boʻladi. 

Shuningdek, tabiatni muhofaza qilish ja-
miyatlari, ilmiy jamiyatlar va boshqa jamoat 
birlashmalari, shuningdek, fuqarolar yer-
lardan foydalanish hamda ularni muhofaza 
qilish ustidan nazoratni amalga oshirishda 
davlat organlariga va fuqarolarning oʻzini oʻzi 
boshqarish organlariga koʻmaklashadilar.

Fermer, dehqon xoʻjaliklari va tomor-
qa yer egalari kengashlari dehqon xoʻja-
liklarining yer uchastkalaridan hamda tomor-
qa yerlardan maqsadli va samarali foydalani-
lishi, shu jumladan, yerlarga ishlov berilishi-
ning holati, urugʻlar, koʻchatlar va daraxtlar-
ning ekilishi, issiqxonalar qurilishi, chorva va 
parrandaning koʻpaytirilishi ustidan jamoat-
chilik nazoratini hamda uylarni aylanib chi-
qish orqali muntazam ravishda monitoringni 
amalga oshiradi.

Tadqiqot natijalari tahlili 
O.V. Kaluginaning fikriga koʻra [16, 155-

156-b.], prokuratura organlarining yuqorida 
koʻrsatilgan fuqarolarning oʻzini oʻzi boshqa-
rish organlari va boshqa jamoatchilik bilan 
axborot, tashkiliy, huquqiy, uslubiy, intellek-
tual potensiallari [19, 102-b.]ning birlashtiri-
shi:

– qonuniylik holatini tez va toʻliq tahlil 
qilish va qonun buzilishlarini bartaraf etish 
va buzilgan fuqarolarning huquq va erkinlik-
larini tiklashga qaratilgan javob choralarini 
koʻrish imkonini beradi;

– turli xil nazorat organlari tomonidan 
ayni bir hududda va bir masala boʻyicha bir 
xil tekshirishlar oʻtkazilishiga, ular “faoliya-
tining beqarorlashishiga” yoʻl qoʻymaydi;

– yerdan foydalanish, qurilish va karto-
grafiya sohasidagi maxsus bilimlardan foyda-
langan holda tekshirish uslublarini takomil-
lashtirilishiga koʻmaklashadi;

– yerdan foydalanish va uni muhofaza qi-
lish sohasidagi davlat nazorati, shu jumladan, 
prokuratura nazorati samaradorligini oshi-
rishga imkon beradi;

– ijro hokimiyati organlarining yer resurs-
larini boshqarish sohasidagi vakolatlarining 
toʻgʻri bajarilishini taʼminlaydi;

– yer qonunchiligi, fuqarolik, maʼmuriy, 
jinoyat, jinoyat-protsessual, fuqarolik prot-
sessual va iqtisodiy protsessual qonunchilik 
hujjatlarini bir xilda qoʻllash imkoniyatini 
oshiradi;

– mamlakatdagi siyosiy, ijtimoiy-iqtisodiy 
vaziyatni, shuningdek,  tabiiy ekologik xusu-
siyatlar va qonuniyatlarni hisobga olgan hol-
da yer toʻgʻrisidagi qonunchilik tizimini tako-
millashtirib borishga koʻmaklashadi. 

Bizning fikrimizga koʻra, prokuratura or-
ganlari bilan fuqarolik jamiyati institutla-
ri oʻrtasidagi oʻzaro hamkorlikning asosiy 
shakllari 1) qoʻshma kompleks dasturlarni 
ishlab chiqish va amalga oshirishda doimiy 
ravishda ishtirok etish; 2) qoʻshma tadbirlar-
ni oʻtkazish; 3) axborot almashinuvi; 4) us-
lubiy, maslahat, tashkiliy yordam; 5) oʻzaro 
hamkorlikning boshqa shakllarida namoyon 
boʻladi.

Jamoatchilik bilan samarali hamkorlik-
ni taʼminlashda prokuror jamoatchilik bi-
lan munosabatlarning turli sohalarida sodir 
etilgan huquqbuzarliklar toʻgʻrisida doimiy 
qoʻshimcha maʼlumot manbasiga ega boʻlish,  
shunga mos ravishda qonuniylik va huquq-
tartibot holatiga samarali taʼsir koʻrsatish 
imkoniyatiga ega boʻladi. Shu bilan birga fu-
qarolik jamiyati institutlari – axborot tashuv-
chilari uchun prokuror tomonidan olingan 
maʼlumotlarning tekshirilishi va qonunda 
nazarda tutilgan hollarda, aniq faktlar yuza-
sidan prokuror javob choralarining koʻrilishi 
ham muhim hisoblanadi. Bundan tashqari, 
oʻzaro hamkorlikda tomonlar oʻzaro man-
faatdor boʻlgan boshqa maʼlumotlarni, xu-
susan, rejalashtirilgan yoki oʻtkazilayotgan 
alohida tadbirlar yoki tegishli hamkorlik 
shartnomalarida belgilangan masalalar 
boʻyicha ham axborot almashish imkoniga 
ega boʻladilar.

Taʼkidlash kerakki, bundan 5 yil oldin de-
yarli yopiq idora boʻlgan prokuratura faoliya-

tiga bugun oshkoralik xos, xalqqa amalda hi-
sobot berish tizimi yoʻlga  qoʻyilgani esa tom 
maʼnoda inqilobiy hodisadir. Zotan, hozirgi 
kunda prokurorlar xalq deputatlari mahalliy 
Kengashlari va fuqarolarning oʻzini oʻzi bosh-
qarish organlariga oʻz faoliyati haqida mun-
tazam hisobot bermoqda, ommaviy axborot 
vositalari, ijtimoiy tarmoqlar orqali har kuni 
tezkor axborot va maʼlumotlar keng jamoat-
chilikka taqdim etilmoqda.

Bundan tashqari, qonun hujjatlarida na-
zarda tutilgan bir qator hollarda prokuratura 
organlari nazorat organlarining mansabdor 
shaxslaridan  (davlat inspektorlaridan) za-
rur hujjatlar, materiallar, statistik va bosh-
qa maʼlumotlarni taqdim etishlarini, yuza-
ga kelayotgan masalalarga oydinlik kiritish 
uchun mutaxassislarni ajratishni talab qi-
lish, huquqbuzarliklar toʻgʻrisidagi mavjud 
maʼlumotlar asosida suv va suvdan foydala-
nish va uni muhofaza qilish sohasidagi qonun 
hujjatlariga rioya etilishini tekshirish huqu-
qiga ega. Binobarin, Oʻzbekiston Respubli-
kasining “Prokuratura toʻgʻrisida”gi Qonuni 
6-moddasiga muvofiq, prokurorning huj-
jatlar, materiallar va boshqa maʼlumotlarni 
taqdim etish, taftish, tekshirishlar oʻtkazish, 
mutaxassis ajratish, prokuraturaga kelish 
va aniqlangan qonunbuzarliklar xususida 
tushuntirishlar berish, qonunbuzarliklar-
ni, ularga imkoniyat yaratayotgan sabab va 
shart-sharoitlarni bartaraf etish, shuningdek, 
qonunga rioya etish toʻgʻrisidagi oʻz vakolat-
lari doirasida qoʻyayotgan talablarini bajarish 
barcha fuqarolar va yuridik shaxslar uchun 
majburiydir.

Prokuratura organlari oʻz vazifalarini 
amalga oshirishlari uchun zarur boʻlgan ax-
borot, hujjatlar va ularning nusxalari mazkur 
organlarning talabiga muvofiq bepul beriladi.

Prokuraturada murojaatlar bilan ishlash 
tizimi tubdan takomillashtirildi, Bosh proku-
raturada murojaatlarni uzluksiz qabul qiluv-
chi markaz faoliyati yoʻlga qoʻyildi, joylarda 
sayyor qabullar tashkil etish doimiy amali-
yotga aylandi.

Olingan maʼlumotlarga koʻra, soʻnggi 5 yil-
da prokuratura organlariga 1 mln 249 ming-
ta murojaat kelib tushgan boʻlib, shundan 1 
mln 187 ming nafar fuqaro bevosita qabul 
qilingan. Ayniqsa, olis va chekka hududlarda 
oʻtkazilgan sayyor qabullar orqali 323 ming 
nafar fuqaroning muammolari hal etilgan. 

Prokuratura organlarining davlat hokimi-
yati va boshqaruvi organlari, mahalliy davlat 
hokimiyati organlari hamda fuqarolik jamiya-
ti institutlari bilan oʻzaro hamkorligining bu-
gungi holatini oʻrganishda, soʻnggi besh yilda 
nisbatan faollashganligi toʻgʻrisida xulosaga 
kelish mumkin. Bunday xulosaga kelishga oʻz 
navbatida quyidagi omillar asos boʻladi: 

– prokuratura va nazorat organlari, shu-
ningdek, fuqarolik jamiyati institutlari bilan 
oʻzaro hamkorligi masalalari Oʻzbekiston 
Respublikasi Prezidenti Sh.M. Mirziyoyev to-
monidan olib borilayotgan ochiqlik siyosati, 
bunga mos ravishda, mamlakatimiz proku-
ratura organlari faoliyati ochiqligi va uning 
jamiyat oldida hisobdorligini taʼminlash vazi-
falarining Oʻzbekiston Respublikasi Preziden-
tining 2022-yil 28-yanvardagi PF–60-sonli 
Farmoni bilan tasdiqlangan 2022–2026-yil-
larga moʻljallangan yangi Oʻzbekistonning Ta-
raqqiyot strategiyasining “Huquqni muhofaza 
qiluvchi organlarining yangi qiyofasini shakl-
lantirish va ularning faoliyatini xalq manfa-
atlari, qadr-qimmati, huquq va erkinliklarini 
samarali himoya qilishga yoʻnaltirish” nomli 
17-maqsadiga muvofiqligida;

– Oʻzbekiston Respublikasining Bosh pro-
kuraturasi, shuningdek, Oʻzbekiston Respub-
likasi Bosh prokuraturasi huzuridagi Majbu-
riy ijro byurosida yangi  tashkiliy tuzilmalar, 
yaʼni Jamoatchilik bilan aloqalar va huquqiy 
axborot boʻlimlari va tegishli lavozimlarning 
joriy etilishida;

– prokuratura organlari tomonidan 
koʻrib chiqilayotgan faoliyatni tashkil etish 
va amalga oshirishda ijobiy tajribaning toʻp-
langanligida;

– prokuratura organlarining jamoatchilik 
bilan aloqalar va huquqiy axborot boʻyicha 

masʼul xodimlari uchun muntazam ravish-
da malaka oshirish kurslarining tashkil etib 
borilishi, oʻzaro hamkorlik masalalariga 
bagʻishlangan ilmiy, oʻquv va oʻquv-uslubiy 
adabiyotlarning yaratilishida;

– oʻzaro hamkorlikning huquqiy asoslari, 
birinchi navbatda, hamkorlik shartnomalari-
ni imzolash orqali takomillashtirishda yuzaga 
keladi.

Bugungi kunda prokuratura organlari-
ning yer toʻgʻrisidagi qonun hujjatlari ijrosi 
ustidan nazoratni amalga oshirishi bilan bir-
galikda, Bosh prokuror rahbarligidagi “Yer 
toʻgʻrisidagi qonun buzilishi holatlarini bar-
vaqt aniqlash va ularning oldini olishga qa-
ratilgan faoliyatni muvofiqlashtirish boʻyicha 
Respublika kengashi” faoliyati ham yoʻlga 
qoʻyilganligi, bu borada keyingi yillarda amal-
ga oshirilgan eng muhim islohotlardan biridir 
desak, toʻgʻri boʻladi. 

Chunki, amaldagi Yer kodeksi talablariga 
koʻra, yerlarning muhofaza qilinishi ustidan 
davlat nazoratini amalga oshirish mahalliy 
davlat hokimiyati va boshqa vakolatli idora-
larga yuklangan boʻlsa-da, biroq ushbu idora-
lar zimmasiga yer ajratish, yer maydonlarini 
auksionga qoʻyish, yerlarni monitoring qilish 
va boshqa koʻplab ijro hokimiyati vazifala-
ri yuklanganligi sababli, oʻzlariga qonun bi-
lan biriktirilgan yuqoridagi vazifalar ijrosida 
sustkashlikka yoʻl qoʻyib kelinayotgan edi. 

Biroq bugungi kunda Kengash oldiga 
qoʻyilgan ayrim vazifalarni qayta koʻrib chi-
qish maqsadga muvofiq hisoblanadi. Chun-
ki, Kengashning yer munosabatlarini tartib-
ga solish borasidagi vakolatlari cheklangan 
hamda uning faoliyatini amalga oshirish 
uchun esa mablagʻ va moliyaviy imkoniyatlari 
mavjud emas. 

Xulosalar 
Yuqoridagilardan shuni xulosa qilish 

mumkinki, prokuratura organlarida yer so-
hasidagi qonun hujjatlari ijrosi ustidan nazo-
ratni kuchaytirmasdan turib, ushbu sohada 
qonun ustuvorligini taʼminlash mushkul ma-
saladir. Shu bois, ilgʻor xalqaro va milliy taj-

riba uygʻunligini taʼminlagan holda, yerlarni 
muhofaza qilishga qaratilgan tizimning yara-
tilishi istiqbolda prokuratura organlarining 
ushbu nazorat yoʻnalishidagi faoliyati sama-
radorligini oshirish imkonini beradi.

Umuman olganda, ushbu sohada quyidagi 
xulosalar va takliflarni ilgari surish maqsadga 
muvofiqdir. 

Birinchidan, Yer kodeksining 831-modda-
siga koʻra, prokuratura organlari yerlardan 
foydalanish va uni muhofaza qilish ustidan 
davlat nazoratini amalga oshiruvchi organlar 
sirasiga kirmasa-da, biroq prokuratura or-
ganlarining yerdan foydalanishni nazorat qi-
lish va ularni muhofaza etishni taʼminlashga 
masʼul boʻlgan va bu sohada davlat nazora-
tini amalga oshiradigan mahalliy davlat ho-
kimiyati organlari, shuningdek, yerdan foy-
dalanish va uni muhofaza qilishga maxsus 
vakolatli boʻlgan davlat boshqaruvi organlari 
hamda boshqa davlat organlariga uslubiy va 
amaliy yordam koʻrsatishi, ushbu organlar 

bilan oʻzaro amaliy hamkorlikni taʼminlash 
borasida tizimli chora-tadbirlarni amal-
ga oshirishi mazkur sohada qonuniylikni 
taʼminlashga xizmat qilishi haqida xulosaga 
kelindi. 

Ikkinchidan, yerlardan maqsadli va oqi-
lona foydalanilishini taʼminlash maqsadida, 
Soliq qoʻmitasi huzuridagi Davlat kadastri 
agentligi va Qishloq xoʻjaligi vazirligining 
yerlardan maqsadli va oqilona foydalanili-
shi ustidan nazorat borasidagi vazifalarini 
uygʻunlashtirgan holda, Vazirlar Mahkamasi 
huzurida bevosita Yer nazoratini amalga oshi-
rishga vakolatli boʻlgan “Davyernazorat” ins-
peksiyasini shakllantirish lozimligi taklif eti-
ladi. 

Bizning fikrimizcha, yer nazorati boʻyicha 
yagona davlat idorasi tashkil qilingan taq-
dirda, prokuratura organlari tomonidan 
Oʻzbekiston Respublikasi Konstitutsiyasida 
belgilangan vazifalarnigina amalga oshirishi-
ga imkoniyat yaratiladi. 

